
GOUVÈNÈ HOCHUL ANONSE PLIS PASE 300 MILYON DOLA POU AVANSE 
TEKNOLOJI ENFÒMASYON SANTE AK SIBÈSEKIRITE NAN LOPITAL YO ATRAVÈ 

TOUT ETA NOUYÒK  
  

Gen plis pase 22 pwojè ki jwenn finansman atravè Pwogram IV ak V pou 
Transfòmasyon Sant Swen Sante nan Eta a  

  
Pwojè pou amelyore teknoloji enfòmasyon sante, ranfòse sibèsekirite ak elaji 

sèvis telemedsin  
  
  

Jodi a, Gouvènè Kathy Hochul te anonse plis pase 300 milyon dola nan nouvo 
finansman eta a pou soutni pwojè transfòmasyon swen sante nan Nouyòk. Prim sa yo, 
ki fèt atravè Pwogram IV ak V pou Transfòmasyon Sant Swen Sante nan Eta 
(Statewide Health Care Facility Transformation Program IV and V), pral sipòte 22 pwojè 
ki vize amelyore teknoloji enfòmasyon sante, tankou elaji dosye medikal elektwonik 
pasyan yo, ranfòse sekirite enfòmasyon ak sibèsekirite pasyan yo, epi elaji sèvis 
telemedsin.  
  
"Lè nou modènize enfrastrikti teknoloji enfòmasyon lopital nou yo epi pwoteje 
enfòmasyon pasyan yo, nou ap ranfòse baz swen sante nan Eta Nouyòk," Gouvènè 
Hochul te deklare. "Envestisman sa yo pral ede asire lopital yo gen zouti yo bezwen 
pou pwoteje done pasyan yo, elaji sèvis telemedsin, epi bay tout Nouyòkè yon avni ki pi 
an sante."  
  
Komisè Depatman Sante Eta Nouyòk la, Doktè James McDonald, te deklare, "Avèk 
envestisman sa yo, nou konsantre sou devlope swen ki san danje, serye, ak konekte, 
kote pasyan an se sant atansyon an. Lè nou elaji kapasite done yo ak amelyore defans 
kont atak sibènetik, nou ap amelyore priz desizyon klinik atravè tout rezo swen sante 
nan eta a."  
  
Finansman sa a bay priyorite pou pwojè ki:  

• Sipòte founisè ki gen difikilte finansye;  
• Modènize enfrastrikti teknoloji enfòmasyon sante ki esansyèl;  
• Ranfòse sibèsekirite ak sekirite sou enfòmasyon pasyan; epi  
• Elaji Sèvis Telesante yo.  

  



Benefisyè yo gen ladan lopital nan chak rejyon nan Eta a.  
  
Gen yon lis konplè benefisyè, deskripsyon pwojè ak montan prim yo ki disponib isit la. 
Se Depatman Sante (Department of Health) nan Eta Nouyòk ak Otorite Dòtwa nan Eta 
Nouyòk (Dormitory Authority of the State of New York, DASNY) ki administre fon yo.  
  
Envestisman sa a baze sou efò kontinyèl Gouvènè Hochul ap fè pou ranfòse sistèm 
distribisyon swen sante Nouyòk la. Pwogram Transfòmasyon Sant Swen Sante Eta a 
bay plis pase 1.75 milya dola pou founisè k ap travay pou amelyore aksè, ekite, ak 
kalite nan swen atravè Nouyòk. Prim sa yo fè pati yon angajman pi laj ak alontèm, ki 
deja depanse plis pase 4.7 milya dola nan finansman kapital pou swen sante nan tout 
eta a depi 2016.  
  
Anba lidèchip Gouvènè Hochul, Eta Nouyòk te adopte règleman sibèsekirite ki pi 
avanse nan peyi a pou lopital yo, sa ki mete yon kad solid pou pwoteje sistèm esansyèl 
yo epi ranfòse rezistans rezo swen sante Eta a kont menas sibènetik.  
  
Sa pa gen lontan, Eta a te bay plis prim finansman pou 55 pwojè dapre Pwogram IV 
nan tout Eta a, epi pou pwojè siplemantè dapre Pwogram Transfòmasyon ki bay 
Asistans yo.  

  
###  

